ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

457. fundur byggðarráðs Húnaþings vestra haldinn mánudaginn 2. október 2006 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar og verkstjóra áhaldahúss.

2. Endurskoðun fjárhagsáætlunar 2006.

3. Tillaga að úthlutunarreglum styrkja vegna aksturs barna og ungmenna í tónlistarskóla og á skipulagðar íþróttaæfingar.

4. Bréf Jöfnunarsjóðs sveitarfélaga.

5. Bréf frá Lögmönnum Hafnarfirði ehf.

6. Bréf frá Umf. Kormáki.

7. Bréf Sýslumannsins á Blönduósi, umsögn um leyfi til reksturs veitinga- og gististaða.

8. Bréf Sambands ísl. Sveitarfélaga.

Afgreiðslur:

1. Til viðræðna við byggðarráð eru mættir forstöðumaður tæknideildar og verkstjóri áhaldahúss. Farið yfir stöðu ýmissa verklegra framkvæmda m.a. undirbúning að stofnun leikskóladeildar í Víðihlíð, samninga við jarðvinnuverktaka og smiði í tengslum við viðbyggingu leikskóla á Hvammstanga, framkvæmdir við vatnsveitu, girðingu við sparkvöll, dýpkun smábátahafnar, gangstéttaframkvæmdir, útboð á snjómokstri o.fl.
2. Fram lögð gögn v/ endurskoðunar fjárhagsáætlunar ársins 2006. Byggðarráð samþykkir að vísa endurskoðun fjárhagsáætlunar ársins 2006 til afgreiðslu sveitarstjórnar.
3. Skrifstofustjóri kynnti breytingatillögur að úthlutunarreglum styrkja vegna aksturs barna og ungmenna í tónlistarskóla og á skipulagðar íþróttaæfingar. Samþykkt að vísa úthlutunarreglunum til afgreiðslu sveitarstjórnar.
4. Til kynningar lagt fram bréf Jöfnunarsjóðs sveitarfélaga. Í bréfinu  eru kynntar reglur um ráðstöfun 700 millj. kr. aukaframlags 2006, framlag vegna íbúafækkunar, uppgjör framlags vegna lækkaðra fasteignaskattstekna 2006, tekjujöfnunarframlag 2006 og útgjaldajöfnunarframlag.
5. Bréf Lögmanna Hafnarfirði ehf. lagt fram. Í bréfinu er þess óskað að Húnaþing vestra kosti niðursetningu tveggja ljósastaura í Hrísum í samræmi við reglur sveitarfélagsins þar um. Byggðarráð samþykkir erindið.
6. Bréf Umf. Kormáks lagt fram. Þess er óskað að sveitarfélagið veiti Umf. Kormáki fjárveitingu vegna umsjónar félagsins með dagskrá á sumardeginum fyrsta. Byggðarráð samþykkir að vísa afgreiðslu erindisins til afgreiðslu fjárhagsáætlunar ársins 2007.
7. Fram lagt bréf Sýslumannsins á Blönduósi þar sem óskað er eftir umsögn sveitarfélagsins vegna umsóknar Ferðaþjónustunnar Dæli um endurnýjun veitingaleyfis til að reka gistiskála, veitingastofu/greiðasölu við Ferðaþjónustuna Dæli. Byggðarráð samþykkir fyrir sitt leyti að mæla með því að umbeðið leyfi verði veitt.

8. Til kynningar lagt fram bréf Sambands íslenskra sveitarfélaga þar sem gerð er grein fyrir niðurstöðu gerðardóms v/ deilu ríkis og sveitarfélaga um kostnaðarskiptingu stofnkostnaðar, meiriháttar viðhalds og tækjakaupa svæðissjúkrahúsa, deildarsjúkrahúsa og almennra sjúkrahúsa.
Samþykkt að taka á dagskrá.

9. Sveitarstjóri kynnti drög að umsögn til félagsmálaráðuneytisins vegna framkominnar stjórnsýslukæru í tengslum við ráðningu leikskólastjóra við Leikskólann Ásgarð. Sveitarstjóra falið að veita umbeðna umsögn í samráði við lögmann sveitarsfélagsins.
10. Byggðarráð samþykkir að óska eftir viðræðum við fulltrúa menntamálaráðuneytis og fjármálaráðuneytis um staðfestingu á samkomulagi sem gert var er Húnaþing vestra keypti eignir fyrrum Héraðsskólans á Reykjum í Hrútafirði um afnotarétt á heitu vatni fyrir þær eignir og framtíðarfyrirkomulag nýtingar hitavatnsréttinda á Reykjum í Hrútafirði.
Fundargerð upplesin og samþykkt.

Fundi slitið kl. 11:55.

